
Ya'a tse'e je mumejtsk nak
juu' ve'e je Pablo tyuknuja'yi
je Timoteo

1 Atse'e je Pablo, je Nte'yamts atse'e xvinkoon
jets atse'e n'itut je Jesucristo je kyukatsiva je'e kajx
jets atse'e n'avanat je joojntykin juu' ve'e xa'ma
kajx ijtp, je'e tse'e xtukvinva'nimdu ya joojntykin
juu' ve'e yakjayejpp ku ve'e je jayu y'it to'k muk
je Jesucristo maat. 2 Timoteo, 0Qy ats mitse'e
ntuntsak, n'onukja'vipts ats mitse'e je'e kajx ku
ve'e xjaanchja'vi'ukvaajii je Jesucristo ku atse'e
x'amotunajxy. Je Nte'yam, juu' ve'e nTee'imdup,
jets je nMaja Vintsanamda Cristo Jesus, je'e tse'e
mkunoo'kxjadap jetse'e m'ijtnit je tyukmo'tun
maatta jets je y'oy joot maatta.

Vaajnja tse'e anafiuyjoma je jayu je oy kats je oy
ayook

3 Je va'ajts vinma'yun maat atse'e nvinjava
nvintsa'aga je Nte'yam, ve'em ax jo'n dutoonduva
uu'm je njyjpit jayuvamda. Jovum xaaj jovum
tsooj atse'e je Nte'vam nkukajtsja mits kajx ku
atse'e ntsapkats. ¢ Njaa'myejtsp atse'e vintso
ve'e je mvinnaaj vyajntyk. Qoyts atse'e ntuntsak
jets ats mitse'e n'ixnuvat jets atse'e ve'em 00y
ntunxoondukut. > Njaa'myejtsp atse'e vintso
ve'e to'k joot xjaanchjava je Nte'yam, ve'em ax
jon dutoonduva je m'ok Loida jets je mtaak
Eunice. Vinjava atse'e ntafi jets ve'emna mitse'e

xjaanchjava uxyam paat. 6 Je'e kajxts ats
mitse'e ntukjaa'myéts jetse'e xjaa'kyaknuyodkat
je maa'yun je putajkin jetse'e ve'em je jayu
xjaa'ktuknuja'vi'ata'atsut je Nte'yam je y'ayook,
je maa'yun je putajkin juu' ve'e je Nte'yam
mmoojyju ku ats mitse'e ya nka'aj ntuknukaajn.
7 Kux je Espiritu Santo, juu' ve'e je Nte'yam
xmo'yumdu, ka je'e kajxapts je'e ve'e xmo'yumdi
jetse'e je jayu x'atsa'kimdat, je'e kajxe'e jetse'e
njayejpumdinit je makk aaj je makk joot jets je
tsojkun, jetse'e nnay'akuvaa'nimjidinit. 8 Ka'a
tse'e xtuktso'otyonut jetse'e je tuvakojtsun
xpamut je nMaja Vintsan kajxamda. Ka'ats
ats mitse'e  xtuktso'otyoompat ku atse'e
yap poxuntujkp n'it je'e kajx, fojk'gye'e je
Nte'yvam je myakkin kajx xtukmaatjayépgt je
jaanchja'vivatajk je tsaachpaatun juu' ve'e jéjip
kuve' e]e]ayuyakvaa]nja]e oy katsje gy ayook. 9Je
Nte' yam xa ve'e xyaktsookumdu, XyaaX]lmduts
uu'm je'e ve'e jetse'e n]oomtyklmdat vintsg ve'e
yakmaja yakjaancha y'ijtnit. Ka je'e ka]xap tse'e
xyaktsookumdi kuxe'e juu' nto'numdi, je'e ve'e
kuve'e ve'em viinm dunupaajmtki jets je'e kajxpa
ve'e kuxe'e je maa'yun xtoojnjimda je Cristo Jesus
kajx, je maa'yun juu' ve'e xtuknupaajmtkimdu
van'itani ku ve'e ya it kyatsoo'ndukna vye'na.
10 Ax ya maa'yun tse'e nuke'xnatajki ku ve'e
myiijn je nYaktsookpamda Jesucristo, je'e tse'e
duyakkutoki je oo'kun jetse'e je jayu dutuknuja'vi
je joojntykin juu' ve'e xa'ma kajx ijtp. Je oy kats
je oy ayook kajx xa ve'e nnuja'vimda vintso
ve'e njayejpumdinit ya joojntykin. 11 Nay je'e
kajxpats atse'e je Nte'yam xpuujm ka'amaayva,

kukatsiva, jets yak'ixpajkpa. 12 Je oy kats je oy
ayookts atse'e nkutsaachpaadip, ax ka'ats atse'e
ntuktso'otyun, kux tyuva atse'e nnayja'vijini jets
jem atse'e je Jesucristo y'am kya'm nmapyaa]m]l
nay tyuvats atse'e nnayja'vijini jets jyayejpp je'e
ve'e je kutojkun jetse'e du'ix 1]tn1t]uu' atsje'eve'e
xtukkatajki. Van'it paat tse'e ve'em dutdnut ku
ve'e myiinnuvat.

13 Panajkxu je tuv ixpajkun, ve'em ax jo'n
atse'e x'amotunajxy. Ve'em tonu je jaanchja'vin
maat jets je tsgjkun maat juu' ve'e je Cristo
Jests xmo'yumdup. 14 Va'ajts tse'e xyak'itut
jetse'e je jayu xtuk'ixut je tuv ixpajkun juu' ve'e
myakmooy. Je Espiritu Santo, juu' ve'e ijtp yam
nja'vin kajxmamda, je'e tse'e mputakajap jetse'e
ve'em XtOnut.

15 Xmasooktinuts atse'e nujom pan pan jatye'e
tsuunidup jem 4asiait y'it jootm, ax xnujava
jo'n, numejtsk je'e ve'eda juu' ve'e duxaajidup
Figelo jets Hermogenes. 16 Je Maja Vintsane'e
dutukmo'otup je Onesiforo maat pan pan jatye'e
tsuumdup jepjyuump tyujkp, kux maynax atsje'e
ve'e xyakjot'amaji jets atse'e xkatuktso'otyuujn
ku atse'e yap poxuntujkp n'it. 17 To'k aaj to'k jootts
atse'e x'ixti ku ve'e vye'na yaja romait cyiudaaj
kujx, ka'ajam atse'e X'ixti'atuvi vi'nmam atse'e
xkapaa'ty. 18 Je Maja Vintsan tse'e tukmo'otjup
je xaaj ku ve'e myiinnuvat. Qy xa mits je'e ve'e
xXnyjava jets je'e atse'e ooy xtumpatto'ni jem
éfesovit kyajpun kajxm.

Je'e pane'e je Jesucristo 9y dumutoomp
dumupajkp

1 Jets mits, juu' atse'e n'onukja'vip, pamu je
makk aaj je makk joot je maa'yun kajx juu' ve'e
je Cristo Jesus xtoojnjimdup. 2 Je ayook juu'
ve'e m'amotunajx jets atse'e jeja je numay jayu
vyinkujk ntuk'ix, je'ets mitse'e je jayu mtuk'ixup
pan pan jatye'e je tyuv je'e dutoondup jetse'e
duyjajttuvat vintsg ve'e je viijnk jayu dutuk'ixtuvat.

3 Ve'em ax jo'n to'k je gy tojpa dumutena je
tsaachpaatun, nay ve'empats mitse'e xmuténivat
je tsaachpaatun je Cristo Jesus kajx. 4]Je tojpa juu’
ve'e jep tyoonk jaatp ijtp, ka'a tse'e dutuktaka je
toonk ]uu' ve'e je tOJpa kyaje' e1p, ve'eme'e dutun
ax jo'n y Qyjavajat je'e juu' ve'e yaktajkiju tojpa.
> Nay ve'empa tse'e, pan pan jatye'e noomdup,
nachots'ixjudup, ukpu viijnk dukoo'yidup,
oyame'e myaada'akta, ka'a tse'e dupakta pan
ti ve'e fiukoo'yidup pan ka'a ve'e kyoo'yada
ax jo'n tukpava'afl y'it jetse'e kyoo'yadat. 6 Je
yoova jayu, paatjupts je'e ve'e jetse'e mutoo'vajkp
tyukkada'akjadat je trigo taajm. 7 Payo'oyu
Qy juu' atse'e nkajtsp; je Maja Vintsan tse'e
mtukvinjavajap nujom.

8 Jaa'myétsu jets je Jesucristo ve'e
duyaknuke'xnatajki jets je Nte'yam je'e ve'e, je'e
ve'e ku ve'e jyoojntykpajknuva ku ve'e y'uk'aa'k.
Yaknuke'xnatajkiva tse'e jets jayu je'e ve'e, je'e
ve'e ku ve'e y'it je yakkutojkpa David je chaan
je kyooj. Ya'a xa ve'e je oy kats je oy ayook juu'
atse'e je jayu nvaajnjidup. 9Ya oy kats ya oy ayook
kajx atse'e nmutena je tsaachpaatun je'e paatjets
atse'e yap poxuntujkp n'it ax jo'n atse'e kun'ijt
to'k juu' ve'e je maja tokin dutoomp y'ijt. AX je

Nte'yam je kyats je y'ayook, ka'ats je'e ve'e je jayu
to'k viijn duyak'it ax jo'n atse'e to'k viijn nyak'it,
va'kxtk'ataatspts je'e ve'e may viijn. 10 Nujom
juu' jaty atse'e nmuténip je'e je y'o'yin kajxta pan
pan jatye'e je Nte'yam vyinkoon, ax ve'em tse'e je
Jesucristo yaktso'okjadat, to'k muk tse'e y'ijttinit
je'e maat jetse'e xa'ma kajx jyoojntykidinit joma
ve'e je majin.

11 Tydvamts ya'a ve'e ya kats juu' ve'e
njaanchja'vimdup:

Pan jjtumdup tse'e ax jo'n kun'oo'kumdi je Cristo
maat je'e kajx ku ve'e to'k muk n'ijtumda
je'e maat,

xa'makajxtsuu'mje'e ve'e nmaatjoojntykimdinit;

12pan je'e maatts uu'me'e ntsaachpaatumda,

je'e maatts uu'me'e nyakkutojkumduvat;

pan ka'ats uu'm je'e ve'e nnatyukpajkumjada,

ka'ats uu'm je'e ve'e xnatyukpajkumjuduvat;

13 pan ka'a tse'e nkutyo'numda je y'ayook,

kyutyuumpts je'e ve'e juu' ve'e kyajtsp,

kux ka'a xa ve'e nvaat vimpit duténut juu' ve'e
kyajtsp.

Jidu'um xa ya'a ve'e ya kats.

Je mutoompa je mupagjkpa juu' ve'e je Nte'yam
y'gyja'vip

14 Tukjaa'myétsta je jaanchja'vivatajk juu'
atse'e tunja'a. Tukpava'anda jeja je Maja Vintsan
vyinkujk jets ka'a ve'e Ratyukkojtsvintsgvjadat
oyjuu' Kkats ayooka juu' ve'e Kkyapaatyp
kyah'akeeguip maatje tyuvje'e, nivinxupa xaje'e
ve'e kyato'nuxjada ku ve'e fakyojtsvintsgvjada,
koojyji ve'e je jayu duyakmejtsvinmayda pan

pane'e amotunajxtup. 15 Pan vinxupe'e m'g'yixju,
je'e tse'e mtonup juu' ve'e je Nte'yam y'oyja'vip,
ve'em axjo'nto'kjetoompajuu've'e dutoomp juu'
ve'ejevyintsany'ogyja'vip jetska'a tse'etiijuu've'e
tyuktso'otyuump. Qy yakxone'e xkojtsva'atsut je
tuvukats je tuv ayook. 16 Ka'a tse'e x'itumo'ot je
kats je ayook juu' ve'e kyapaatyp kyah'akeeguip
maat je tyuv je'e, kux pan pan xa ve'e ve'em
dukojtstup, yakvintsa'kintoki'ataatstupts je'e ve'e
je Nte'yvam. 17Juu'jaty tse'e je jayu tyuk'ixpajktup,
ve'em tse'e yo'ogy ax jo'm je pa'am juu' ve'e je
jayu duyakma'tp. Numejtsk je'eda juu' ve'e
ve'em duyakva'kxtktup je ayook, je Himeneo
jets je Fileto. 18 Too'tgkidu xa je'e ve'eda,
ve'em tse'e je jayu dutuk'ixta jets ka'a ve'e je
oo'kpatajk y'ukjoojntykpajktinuvat. AX jem tse'e
je jaanchja'vivatajk juu' ve'e yakvinmamya'ttu
maat je y'ixpajkunda. 19 Ax je Nte'yam tse'e
Xpaajmjimdu yam nja'vin kajxmamda je
jaanchja'vin juu' ve'e tam xyak'ijtumdup je'e
maat. Ve'em xa ya'a ve'e ya jaanchja'vin ax
jon je ayook juu' ve'e vaamp: “Y'ixa xa ve'e
je Maja Vintsdn pan pan jatye'e jye e1p” jets
nay jidu' umpa: “Nujom tse'e pan pan ]atye e
du'ava'nidup jets je Cristo je jyayu je'e ve'eda,
va'an tse'e dumasooktini ngjom juu' jatye'e ka
gyap.” Jidu'um tse'e vya'an.

20TJoma ve'e je oy tajk, ka je apajkinjyapts jepe'e
juu' ve'e oro jets juu' ve'e plata, jeppa ve'e juu'
ve'e kup jets juu' ve'e naax, jep tse'e juu' ve'e je
Aumajin maat yaktuump, nay jeppa tse'e juu' ve'e
ka je fiumajin maatap yaktuump. 21 Ve'em xa
uu'me'e n'ijtumda ax jo'n je apajkin juu' ve'e ijtp

joma ve'e je gy tajk. Pan naajkvaatsumjudupts
uu'me'e jetse'e nmasookumda nujom juu' jatye'e
ka gyap, ve'em tse'e n'ijturndat ax jo'n je apajkin
juu' ve'e je jayu je fiumajin maat yaktuump,
apaamduka tse'e n'ijtumdat jetse'e nto'numdat
pantive'e je Maja Vintsan chajkp.

22 Ka'a tse'e mnamyaso'okjut j(_etse'e
myakkutojkuxjut je vinma' yun juu' ve'e je
muutskit onuk jyayejptup ku ve'e ]yomvmmayda
tyivinmayda;  panajkxu je tyuv je'e, je
jaanchja'vin, je tsojkun, jets je oy joot.
Panajkxu je'e maat nujom je'eda pan pan
jatye'e va'ajts aaj va'ajts joot dujaanchja'vidup
je Maja Vintsdn. 23 Ka'a tse'e X'itumo'ot
pan pan jatye'e nakyogjtsvintsoojvjudup je
ayook kajx juu' ve'e kyapaatyp kyah'akeeguip,
mnuja'vip xa mitse'e jets koogjyji ve'e je jayu
duyaknacho'oxpukju. 24 Kux je Maja Vintsan
je myutoompa je myupajkpa, ka'ats je'e ve'e
pan dumaatnacho'oxpukju, oy jayu ve'e
napyum]u anafiuyjoma je jayu maat, ]ya]typee
je yak'ixpajkk, myuténipe'e juu', 25 nuu'k aaj
nuu'k joote'e dutukmaatkojts'gya pan pan jatye'e
dutso'oxpajktup je Nte'yam je y'ayook, jetse'e
du'ix vintsg ve'e je Nte'yam yakvinmayumpitjut,
vintso ve'e dukuvakut je tyuv je'e, 26 jetse'e
vyljut kyéjut, ve'em tse'e dutukva'atsut joma
ve'e je ko'oyjayuvap yak'ituva'afiju jetse'e
tyuktonuva'afiju juu'je'e ve'e chajkp.

Vintso je jayu vye'nat ku ve'e je Cristo myiinnu-
vat

I Nyjava ya'a, ogye'e je jayu tyuntso'oxpaa'ttat
ku ve'e tyaminit je itakax. 2 Viinmji ve'e
je jayu hachgkjadat, fas'aygvadap tse'e juu',
namydjajadap, natyijjadap, kojts'anaxtap, ka'a
tse'e du'ukkatsupajktinit je tyee' je tyaak, ka'a
tse'e du'ukkejxtktinit, ka'a tse'e je Nte'yam
duvinjdvadat duvintsa'agadat, 3 Lka'a tse'e
dujayeéptat je tsojkun, ka'a tse'e jyot'oyava'andat,
nuvampéttap tse'e, ka'a tse'e flay'akuvaa'najadat,
mu'ukivimpittap, cho'oxpaktap tse'e nujom
]uu' jatye'e qy, 4 pyamdap tse'e je jayu ]uu'
ve'e tsojkjudup jem je'e kya'mda juu' ve'e
tso'oxpajkjudup, ka vintuvap tse'e juu' dutdndat
dukotstat, fAutuvadap, ka'a tse'e je Nte'yam
dutsgktat, je'e ve'e pyanajkxtap vintso ve'e viinm
Natyukxoondukjadat, > naajkke'exuva'anjadap
tse'e ax jon je Nte'yvam Kkuduvinja'vidi
kuduvintsa'kidi, ax ka'a tse'e jem je Nte'yam
y'am kya'm fiapydmjadat.

Ka'a tse'e m'itut je'e maatta pan pan jatye'e
ve'em. 6Kuxjeme'e juu've'e je taay dumutajkidup
joma ve'e je jayu fay'amokajada, tyukvin'aa'ndup
tse'e je y'ixpajkun je ta'axtajk juu' ve'e oy
dukanuyja'vidup je Nte'yvam je y'ayook jetse'e
y'itta tokin maat. 7 Je ta'axtajkta, xa'ma tse'e
dutoonkada juu' ve'e y'ixpajktup, ax ni vin'ita
tse'e dukatukje'yada je tyuv je'e. 8 Ve'em ax jo'n
je Janes jets je Jambres dutso'oxpajkti je Moisés,
nay ve'empa tse'e je jayu dutso'oxpajktuva je tyuv
je'e, ka'a tse'e je oy vinma'yun dujayepta jets ka'a
tse'e je jyaanchja'vin dupaa'ty du'akeega maat je
tuv jaanchja'vin. 9 Ax ka'a tse'e xa'ma y'dyadat,

kux nuke'xnatdka ve'e tyénut vintso ve'e je jayu
duvin'aa'nda, ve'em ax jo'n jyajtti je Janes jets je
Jambres juu' ve'e je Moisés dutso'oxpajktu.

. Juu' ve'e je Pablo tyukpavan'ux'ogkinu je Timo-
eo

10 AX mnuyja'vipts mitse'e juu' atse'e je jayu
ntuk'ixp, vintsg atse'e njayuva njoojntyka,
vintso atse'e nuyjom je jayu ntsak, juu' atse'e
ntonuvaampy nkotsuvaampy, juu' atse'e
njaanchja'vip, juu' atse'e nmuténip, 11 juu'
kajx atse'e nyakjomtun nyaktitin, juu' atse'e
nkutsaachpaadip. Mnuja'vivapts mitse'e nyjom
vintso atse'e je jayu xjomtuujn xtituujn jem toojk
kajpun kajxm, jem Antioquia, jem Iconio, jets
jem Listra, jets vintso atse'e ntsaachpaaty ku
atse'e jem nyakjomtuujn nyaktituujn. Ax je
Maja Vintsants ats ya'a ve'e nyjom xtuknuvaats.
12 Tyavam xa ve'e jets nujom pan pan jatye'e
joojntykavaandup va'ajts aaj va'ajts joot je Cristo
Jesus kajx, yakjomtoondup yaktitoondupts je'e
ve'eda. 13 Je jayu juu' ve'e ko'oyjoojntykidup
jetse'e je jayu duvin'aa'nda, ve'emts je'e ve'e
Najkxtat faxtat, ve'eme'e je jayu duvin'aa'ndat
ve'em tse'e je jayu vyin'aa'njuduvat.

14 Ax mits, pamu je makk aaj je makk joot je'e
kajx juu' jatye'e mnu'ixpajki jetse'e xjaanchjava.
Mnuja'vipts mits je'e ve'e jets pane'e mtuk'ixju.
15 Van'itani ku ve'e pi'knum mve'na, van'it tse'e
xnyja'vi'ukvaajfijuu've'eijtp jep Kunuu'kx Jatyan
kujxp, ax je Kunuu'kx Jatyan kajx tse'e m'q'yixju
jetse'e mvijut mkéjut, ve'em tse'e xnujavat vintso
ve'e yakjayéput je joojntykin juu' ve'e xa'ma kajx

ijtp, je joojntykin juu' ve'e yakjayejpp ku ve'e je
Cristo Jesus yakjaanchjava. 16 Nujom je Kunuu'kx
Jatyan, je Nte'yamts je'e ve'e je jayu je vinma'yun
dumogy, toompts je'e ve'e jetse'e je jayu yak-
tuk'ixut je tuv jaanchja'vin jetse'e yaktuknaajmat
ku ve'e dutun juu' ve'e ka gyap. Toompapts je'e
ve'e jetse'e yaktukvinjavat je tyokin jetse'e yak-
tuk'ixut vintso ve'e tuv jyoojntykat, 17 ve'em tse'e
je Nte'yvam je myutoompa je myupajkpa pu'uk
avaada y'ijtnit jetse'e ve'em dutonut dukotsut
nyujom juu' jatye'e gy.

4

1 Je Nte! yam jets je Jesucristo, je ]esucrlsto
juu' ve'e miinnup yakkut01kpa jetse'e je jayu
dutoklmpayo ynit juu' ve'e ]00]ntyk1dup jets juu
ve'e aa'kanda, jéjats ats mitse'e je'e vyinkujkta
ntukpava'afi: 2 Tukka'amdyu je Nte'yam je
kyats je y'ayook. Pan y'amotunaxuvaandup
tse'e, uk pan ka'a, ni vin'itats mits je'e ve'e
xkatukka'amay'atdvat. Kojtsviju je jayuda juu'
ve'e je Nte'yam je y'ayook dukakuvakuvaandup,
tuknaajma je jayuda juu' ve'e je Nte'yam
duyakvintsa'kintgkidup, kojtsja je jayuda jetse'e
to'k aaj to'k joot dujaanchjavadat je Maja Vintsan,
jets mutenikaxu nuyjom juu' jaty ku ve'e ijtp
xtuk'ix je oy kats je oy ayook. 3 Kux je' yape e
ixpajkun, ylxtadapts je'e ve'eda pan pan jatye'e
tuk'ixjadap juu' ve'e y'amotunaxuvaandup, 4 ka'a
tse'e du'amotunaxuva'andat je tyuv je'e, je'e ve'e
myajapamdap juu' ve'e je jayu myutaayvaattup.
> AX mits, viji kej tse'e xa'ma mnaajk'itjut, mutena

je tsaachpaatun, tukka'amdayu je oy kats je oy
ayook, tonkaxu oy je mtoonk.

6 Ax ats, je yax jo'nts atse'e nyakpam'ukvaanni,
tdminupe'e ats je n'oo'kun, 7 tdvani atse'e
nmaada'aky, ve'em atse'e ax jo'n je jayu juu'
ve'e tujye'ya joma ve'e kyukaxa je noomk, ka'ats
atse'e tunmasa'ak je tuv jaanchja vin. 8 Ax
uxyam, je o'yints atse'e n'a'ixp jem tsap]ootm
kux tuv atse'e tunjayuva tunjoojntyka, je oym
juu' atse'e xmooynup je Maja Vintsdn ku ve'e
myiinnuvat, je'e juu' ve'e tokimpayo'yp ax jo'n
dupaa'ty du'akeega. Ax ka atsjyapts je'e ve'e
xmo'op, yakmooyduvap je'e ve'e nujom pan pan
jatye'e dutsojktuvap jetse'e myiinnuvat.

Juu've'eje Pablo chojk jetse'e je Timoteo dutonut

9 Yakvinkopka jets ats mitse'e tsgjk min xku'ix.
10 Xmasooknu atse'e je Demas kux je'e ve'e chojk
jenaxviijnitjekyo'oyje'e, jem TesalOnicats je'e ve'e
Najkxni. Ax je Crescente, jemts je'e ve'e galaciait
y'it jootm fujkx; je Tito, jemts je'e ve'e dalmadciait
y'it jootm fiyjkx. 11 Ya Lucasji ve'e yam ats maat.
Najkxu xvavu je Marcos jetse'e xmaatminut, kux
xputajkip ats ]e e ve'e jeja je Nte'yam tyoonk jaat.
12 Je Tiquico, jem atse'e éfesovit kyajpun kajxm
nkejx. 13 Ku ve'e mmétsut, myakminup tse'e
to'k aaj je vituni'kx juu' atse'e nmasook jeja je
Carpo tyak'aajy jem trooasit kyajpun kajxm, nay
ve'empa ats je nnak jets ats je n'ak axaa'ch joma
ve'e juu' jaty javyet, vinkopk je ak axaa'ch.

14 Qgy xa atse'e je pojxun ka'tspa Alejandro
xtuntsaachtuujn. Je Maja Vintsants je'e
ve'e tukkuvétjup je ka ¢yap kajx juu' ve'e

tyoon. 15 Nay'ixju mits je'e kajx, kux ogye'e
dutuntso'oxpujk je oy kats je oy ayook juu' ve'e
n'ava'nimdup.

16 Ku xa atse'e muto'’k nax nmakyukojtsji
jeja je yakkutojkpa vyinkujk, ni panats atse'e
xkaputajki, nyujom atse'e xmasokkajxti. N'a'ixpts
atse'e jetse'e je Nte'yam kyatukkuvetjadat je e
kajx. 17 Ax je Maja Vintsants atse'e xputajki, je'ets
atse'e je makkin xmooy, ve'emts atse'e je jayu
va'ajts nvaajnjidi je Nte'yam je kyats je y'ayook,
je'e paat jetse'e du'amotunajxtuva nujom je jayu
juu' ve'e ka je israeejlitap. Je Maja Vintsants
atse'e xjayejp Xx'axajtojk jets atse'e ve'em
nkatsaachpaaty juu' atse'e x'uktukmutsgjktu
pan pan jaty atse'e xtso' oxpa]ktu 18 Je'ets atse'e
XJayepup x'axajtokup pan ti ve'e tOn)up kotsjup,
ve'emts atse'e xyakje'ynit joma ve'e yakkutuk
jem tsapjootm. jYakmaja yakjaancha tse'e y'ijtnit
xa'ma kajx!

Ku je Pablo mdyam je Dios dukejx

19 Mdyame'e to'k aaj je Dios xmq'ot je Prisca jets
je Aquila maat je'eda pan pan jatye'e tsuunidup
joma ve'e je Onesiforo je jyaajn je tyajk. 20 Jem xa
ve'e Corinto tyaajhi je Erasto. Je Trofimo, pajkjupts
atse'e nmasaak jem Mileto. 21 Yakvinkopka
jetse'e mminut namka'ana je xox aats dupaa'ty.
Mayame'e je Dios mkejxuxjada je Eubulo, je Pu-
dente, je Lino, je Claudia, jets anafiujoma je utsta
je ajchta maat je utsta je tsa'ada.

22 Je Maja Vintsdn Jesucristo tse'e y'ijtnit mits
maat jets miitse'e anafiujoma mkunoo'kxjadat.

Ya’a tse’e je nam kojtstan juu’ ve’e je
Nte’'yam_ xyaktaajnjimdu je nMaj
Vintsdnamda Jesucristo kajx

